
Тялось аф лоткси. Скучна. Хть-ба кизось куроконя саль. Кизонда — калхт, малинат, панкт, пяшть.

И Васькать ляць мялезонза ся, кода весть кизонда, сембонди улсь дива, сон кундась ульмоса оцю окунь.

Тевсь улсь ве шири, и сон путозя окунть кунинголи, штоба шудава максомс (кязьмос) сонь маманцты. А веть кудинголи сувась негоднай Иван Иваночь и тетькоза окунть, кадозя аньцек прянц да пулонц.

Ляць мялезонза тя, Васькась досаднайста вачкодезя Иван Иваночть кулаксонза и кяжиста мярксь.

— Омбоцеда тяфтама тевонкса пряцень пурдаса.

— Тюже* каць эвотьфста комоць, кяжиста мявкнаксць и ноласта комоць пянакуд ланкста. А Васькась мадонц, мадонц да и матодовсь.

Омбоця шиня крга парец пчкясь и Васькать нолдазь ульцяв. Веть лямбоньфць. Таваткснень ланкста пиндолцть эчкя оржа сасулькат. Уфась начка, ляпя варма. Тундась улсь аф ичкизя.

Вешсь Васькась ласькомода Петкать вешема. А Петькась сонць уторозонза сай.

— И ков тон, Петька якат? — кизефтезя Васькась. — И мес тон, Петька вестенгя ширезнок изеть сува? Мзярда сярятькстась тонь пекця, то мон сувань тейть, а мзярда монь крга парезя, то тон изеть сува.

— Мон сувсень, — отвецясь Петькась. — Мон пачкодень куда-малозонт, да ляць мялезон, што монь мархтон аф кунара тинь ведрандестень ваяфтоск эшити. Ну, думандан, тяни Васькать мамац уйфти ювадьма лангозон. Ащень мон, ащень, да и думандань аф сувамс.

— Эх, тон! Да сон кунара-ни лоткась ювачнемода и юкстазя, а ведрать алязя эшить эзда ненгя колмочесь таргазя. Тон инголи обязательна сувсек... Кодама штуковина тонь газетас ашкотф?


— Тя аф штуковина. Тя книга. Фкясь морафтома книга, омбоцесь — арифметика. Мон колмоця шись синь мархтост якан Иван Михайловичти. Морафтома-ни мон маштан, а сёрмадма аф и арифметикать аф. Вов сон монь и тонафнесаман. Хочешь, мон тейть тяникигя максан задаче? Ну, вов, кунцемя минь

